
Kung mayroon kayong kapansanan at kailangan ang dokumentong ito sa ibang anyo, tumawag po lamang sa  
1-800-322-2588 (711—TTY relay). 

   

 
Ano ang bakuna sa H1N1 (swine flu) o trangkaso ng baboy at ito ba ay iba sa bakuna sa 
pana-panahong trangkaso? 
Ang bakuna sa H1N1 at sa pana-panahong trangkaso ay magkaiba at nagpoprotekta laban sa magkaibang 
virus, kaya ang parehong bakuna ay inirerekomenda. 

Sino ang dapat tumanggap ng bakuna sa H1N1? 

Ang pagbakuna ay ang pinakamahusay na proteksiyon laban sa H1N1. Ang panustos na bakuna ay 
magpapahintulot sa lahat na mabakunahan sa huli. Gayunman, inirerekomenda ng Centers for Disease 
Control and Prevention na ang mga taong pinakamalamang na magkasakit at unang-unang pinagbabantaan 
ng H1N1 ang unang tumanggap ng bakuna, kabilang ang: 

 

 

  

 
 

Mga dapat malaman tungkol sa bakuna 

• Ang pagbakuna ay boluntaryo. 
• Ang bakuna sa H1N1 ay ginagawa gamit ang prosesong katulad ng ginagamit sa bakuna sa pana-

panahong trangkaso at napakaligtas. 
• Ang bakuna sa H1N1 ay may dalawang uri: isang iniiniksiyon at isang iwiniwisik sa ilong. Magtanong 

sa iyong tagapagkaloob ng pangangalagang pangkalusugan upang malaman kung anong uri ng bakuna 
ang tama para sa iyo at sa iyong pamilya. 

• Ang mga may sapat na gulang ay nangangailangan ng isang dosis ng bakuna sa H1N1; ang mga batang 
siyam na taong gulang at mas bata ay nangangailangan ng dalawang dosis. 

• Ang mga bakuna sa H1N1 at pana-panahong trangkaso ay maaaring ibigay sa kaparehong araw 
maliban kung ang mga ito ay parehong iwiniwisik-sa-ilong na bakuna. Kung tatanggap ka ng parehong 
iwiniwisik-sa-ilong na bakuna, tiyakin na may pagitan na hindi kukulangin sa apat na linggo. 

• Nangangailangan ng humigit-kumulang na dalawang linggo pagkatapos tumanggap ng bakuna sa 
trangkaso para makabuo ang iyong katawan ng mga panlaban sa sakit upang magkaloob ng 
proteksiyon laban sa virus ng H1N1. 

 

Paano ako makakakuha ng karagdagang impormasyon?  
Kumuha ng karagdagang impormasyon tungkol sa H1N1 sa: 

• Washington State Department of Health (Kagawaran ng Kalusugan ng Estado ng 
Washington): www.doh.wa.gov. 

• Linyang matatawagan ng Washington State Department of Health: 1-888-703-4364. 
• Linyang matatawagan ng Centers for Disease Control and Prevention (Mga Sentro para 

sa Pagkontrol at Paghadlang sa Sakit): 1-800-232-4636. 

Bakuna sa H1N1 (Swine Flu) 

• Sinumang 6 na buwan hanggang 24 na 
taon ang edad.  

• Lahat ng mga taong 25 hanggang 64 na 
taon ang edad na may mga kondisyon ng 
kalusugan na inilalagay sila sa mas 
malaking panganib na magkaroon ng mga 
kumplikasyon mula sa trangkaso. 

• Lahat ng mga buntis na babae. 

• Lahat ng mga manggagawa sa 
pangangalagang pangkalusugan at mga 
emerhensiyang serbisyong medikal. 

• Sinumang kasama sa bahay o nag-aalaga 
ng mga batang wala pang anim na buwan 
ang edad. 


